
B íonn cruinniú míosúil ag an gCumann ag a ndírítear ar fhobairtí fisiciúla agus 
mheastar a rachadh chun tairbhe don cheantar agus a dhéanfadh leas don phobal. 

cultúrtha a 

Ó eh/é: Pó/ Ó Foighil, Jimí Ó Fátharta, Sorcha Uí Scanlán, Barry Ó Coisdealbha, Padraic Ó Héalaí, Breandán Ó Tuairisg, an tAthair 
Ó Flannabhra, Seán Ó Tuairisg, Bertie Ó hAinmhire, Padraig Ó Fátharta. 

Ar na tograí a raibh an Cumann gafa leo le bliain 
anuas bhí: 

Plean Ceantair 
Ar mholadh ón Athair Ó F lannabhra, chuir Cumann 

Forbartha Chois Fhanaige roimhe plean forbartha agus 

maisiúchain don bhóthar réigiúnach, R336, ó Abhainn an 

Spidéil go Droichead Chromghlinne a chur le chéile agus 

céimeanna áirithe a thógáil chun an phlean a chur i gcrích. 
Ar iarratas ón gCumann agus ar chostas an Chumainn chuir 

comhlacht innealtóireachta agus suirbhéireachta, Michael 
Naughton Ltd.,  Na Forbacha, dréachtphlean ar fáil agus tar 
éis é a phlé ag roinnt cruinnithe, bheartaigh an Cumann 
glacadh leis. Dírítear sa bplean ar leasuithe a chuirfeadh le 
sábháileacht an bhóthair, mar shampla, cosáin do choisithe, 
rothair, línte bóthair, luasteorainneacha, fairsingiú ar bhéal 

bóithríní, agus dírítear ann freisin ar fhorbairtí fisiciúla mar 

sconsaí slachtmhara agus stadanna bus faoi dhíon. 

Rinne an Cumann Forbartha iarrachtaí éagsúla ar phlean a 

chur chun cinn trí bhrú a chur ar ionadaithe poiblí maidir 

leis na moltaí atá i gceist ann. Chuige sin chas toscaireacht 

ón gCumann faoi dhó le grúpa de Chomhairleoirí Contae ó 

Chonamara agus aríst leis an Aire Stát, Éamon Ó Cuív, 

T.D . ,  chun an phráinn a bhain le gnéithe den phlean a chur 

ina luí orthu. Ní miste a cheapadh go raibh baint nach beag 

ag an mbrú seo leis an dul chun cinn atá tarlaithe maidir le 

soilsiú agus sconsaí fan an bhóthair seo le déanaí. 

Aighneacht chuig Coimisiún na Gaeltachta 
Chuir an Cumann aighneacht chuig Coimisiún na 

Gaeltachta ina raibh moltaí ag tagairt go háirithe do riach-

tanais an phobail seo i gcúrsaí oideachais ag gach leibhéal, an 

réambscolaíocht san áireamh, agus freisin inar cuireadh chun 

cinn éilimh maidir le cothrom na féinne don Ghaeilge ó 

Ranna Rialtais agus ó fhorais rialtais áitiúil. 

Ar na nithe eile a /uadh san aigneacht bhí: 

• moladh go mbeadh deontais do mhonarchana sa nGaeltacht 

coinníollach ar an iarracht a dhéanann siad an Ghaeilge a chur 

chun tosaigh ina ngnó. 

• moladh go mbunófaí ionaid cheardaíochta traidisiúnta sa 

nGaeltacht le deis agus spreagadh a thabhairt do dhaoine óga na 

seancheirdeanna a fhoghlaim in athuair. 

• moladh go ndéanfaí maoiniú ar struchtúr na n-eagras óige sa 

nGaeltacht ionas go mbeadh foireann ghainniúil lánaimseartha 

ar fáil mar thacaíocht don fhreastal a dhéantar ar an óige faoi 

láthair. 

+ moladh go gcuirfi breis airgid ar fáil do 'Piéaráca' le 

siamsaíocht thraidisiúnta a chur chun cinn sa nGaeltacht. 

Réamhrá 

Tá seanfhocal ann a deir gur ar scáth a 

chéile a mhaireann na daoine agus níl aon 

amhras ann ach go bhfuil an seanfhocal 

céanna flor i gcás caomhnú na Gaeilge i 

bParóiste an Chnoic. Murach na dianiar­

rachtaí atá déanta ag daoine agus ag 

Coistí deonacha thár na b lianta ní bheadh 

an t-aitheantas seo ó Ghlór na nGael 

tuillte ag pobal an Chnoic i mbliana. 

Tuigeann an pobal seo gur acmhainn fíor­

thábhachtach dúinn í an Ghaeilge agus 

níl i gceist againn í a thréigean. Thárla sé 

sin i gceantair eile agus tá cuid de na 

ceantair sin buailte go dona inniu. Ní aon 

ualach orainn Gaeilge a thabhairt do na 

glúine atá ag teacht mar ní féidir linn a 

thomhais cén caillteanas a bheadh ann dá 
dtréigfí an teanga anois .  Tá go leor bun­
táistí ag an bpobal seo sa lá atá inniu ann 
- an cultúr, an ceol, an áilleacht atá tim­
peall orainn, an glaineacht aeir agus 
uisce, an caighdeán maireachtála &rl . -
níl i gceist againn an seoid is luachmhaire 
atá againn a chaithearnh le haill .  

